
Mewngofnodi ar Wefan Ddiogel CBAC 

 
Bydd gofyn i chi fewngofnodi ar Wefan Ddiogel CBAC er mwyn cyrchu’r Ffurflen ar-
lein. Defnyddiwch yr URL canlynol: 
 

http://www.wjecservices.co.uk 
 
Bydd y sgrin ganlynol i’w gweld: 

 

 
 

Bydd y Swyddog Arholiadau yn eich canolfan yn rhoi enw defnyddiwr a chyfrinair i chi 
i fewngofnodi ar y system farcio ar-lein.   

 
Rhowch eich enw defnyddiwr a chyfrinair i mewn a chliciwch ar y botwm 
‘Mewngofnodi’. 

http://www.wjecservices.co.uk/

Ar ôl i chi fewngofnodi’n llwyddiannus, bydd y sgrin ganlynol i’w gweld: 
 

 
 
Dewiswch "Asesu Mewnol" o'r ddewislen ar frig y sgrin.  Os nad yw’r botwm hwn i’w 
weld, gall y Swyddog Arholiadau gyrchu’r rhan “Gweinyddu’r Cyfrif” ac ychwanegu’r 
cyfleuster hwn at eich cyfrif.  Gweler yr Atodiad – creu/newid cyfrifon eilaidd. 

System Mewnbynnu Marciau Asesiad Mewnol 

 
 

 
 

Bydd rhestr o bynciau/unedau i'w gweld ar y sgrin hon, a bydd angen i chi fewnbynnu 
marciau gan ddefnyddio'r system ar-lein. 
 
Bydd y sgrin hon hefyd yn dangos nifer yr ymgeiswyr nad yw eu marciau wedi'u 
mewnbynnu.  

Mewnbynnu Marciau'r Ymgeiswyr 

Cliciwch ar y botwm “Rhoi marciau i mewn” sydd gyferbyn â’r Pwnc a’r Papur priodol 
ar y sgrin.   

 
 
Bydd gwneud hyn yn cynhyrchu rhestr o’r ymgeiswyr a gofrestrwyd ar gyfer y 
pwnc/papur hwn, fel y dangosir isod. 
 

 
 



6 

 

 
 
Cliciwch ar y gwymplen yn y golofn "gradd" i nodi canlyniadau "Llwyddo, Teilyngdod, 
Rhagoriaeth, Absennol" yn ôl yr angen. 
 
Gallwch edrych ar fanylion eich cymedrolwr yma, unwaith y byddwch wedi cyflwyno 
eich marciau. 
 
 
Darllenwch y canllaw cam wrth gam cyffredinol yma. 
 
Argraffwch y canlyniadau rydych wedi’u mewnbynnu i’w gwirio wrth fynd ymlaen. 
 
Os oes mwy na 20 ymgeisydd mewn canolfan, byddant yn cael eu dangos ar 
dudalennau ar wahân.   

Mae'r gwymplen â'r label 'Dangos' yn rhoi dewis o 'Bob un' (y gosodiad diofyn), neu 
'Wedi'u marcio' neu 'Samplau',  Pan ddewisir ‘Pob Un’, dangosir pob ymgeisydd ar y 
sgrin.  Pan ddewisir ‘Wedi’u Marcio’, dim ond yr ymgeiswyr hynny y mae eu marciau 
wedi’u mewnbynnu fydd yn cael eu dangos.  Pan ddewisir ‘Sampl’, dim ond yr 
ymgeiswyr hynny sydd wedi’u dewis yn y sampl fydd yn cael eu dangos. 

 

 
Ymgeiswyr Absennol 
Er mwyn dangos bod ymgeisydd yn absennol, tabiwch neu gliciwch i mewn i’r golofn 
gradd a dewiswch 'absennol'.  Bydd hyn yn newid pan fyddwch yn gadael y golofn.  
Bydd neges o rybudd yn ymddangos yn nodi 'dalier sylw, dim ond os yw ymgeisydd 
yn absennol y dylid defnyddio ABSENNOL' yn gofyn i chi gadarnhau bod yr 
ymgeisydd hwn yn Absennol. 
 

Ymgeiswyr Hwyr 
Os nad yw ymgeisydd yn ymddangos ar y sgrin hon yna nid yw wedi’i gofrestru eto.  
Os yw athrawon am fewnbynnu marc unrhyw ymgeisydd nad yw’n ymddangos ar y 
rhestr ar y dudalen we, dylid gofyn i’r Swyddog Arholiadau gyflwyno’r cofrestriad ar 
unwaith (ar yr amod ei bod o fewn y cyfnod cofrestru a chyflwyno newidiadau o hyd).  
Dylai athrawon adael 72 awr ar ôl rhoi'r cofrestriad i mewn cyn rhoi cynnig ar 
fewnbynnu'r marciau.  Os ceir nifer bach yn unig o ymgeiswyr cofrestriad hwyr, gellir 
dewis y sampl ac ychwanegu’r marc wedi hynny.  

Chwilio am Enw Ymgeiswyr 
Mae cyfleuster yn y system i chwilio am ymgeiswyr yn ôl enw.  I ddefnyddio’r 
cyfleuster hwn, cliciwch yn y blwch wedi’i labelu ‘Chwilio am ymgeisydd’, rhowch 
gyfenw’r ymgeisydd rydych am ei ganfod i mewn a chliciwch ar y botwm ‘Chwilio’. 

 
  



9 

 

Os nad yw’r Cyfleuster Cyflwyno ar gael 
Mae angen cwblhau pob ymgeisydd cyn i’r dewis cyflwyno fod ar gael. Ar y sgrin rhoi 
marciau i mewn newidiwch "dangos" i "pawb" er mwyn amlygu'r ymgeiswyr y mae 
angen mewnbynnu canlyniadau ar eu cyfer o hyd. 
 
 
I ddychwelyd i'r sgrin gyntaf sy'n dangos pob pwnc/papur, Cliciwch ar y botwm 
'Cadw a Chau'.  Gallwch wneud hyn ar unrhyw adeg. 

Cyflwyno Canlyniadau i CBAC 
  
Ar ôl i chi roi'r marciau i mewn a'u cadw, byddwch yn gallu golygu unrhyw 

ganlyniadau cyn eu cyflwyno i CBAC. 

Cliciwch ar 'Rhoi marciau i mewn 144 wedi'u gwneud, 0 ar ôl' i fynd yn ôl i sgriniau'r 

pwnc a newid unrhyw fanylion. 

 

Ni fydd y botwm sy’n dangos ‘dim marciau i’w cyflwyno’ ar y dechrau yn newid tan y 

bydd marciau’r holl ymgeiswyr wedi’u mewnbynnu. 

Ar ôl cwblhau un pwnc/papur, bydd nodyn atgoffa’n ymddangos i ddweud bod angen 

cyflwyno’r marciau hyn ac edrych ar y samplau. Os yw'r holl wybodaeth yn gywir, 

rhaid i chi glicio ar 'Cyflwyno marciau a dethol y samplau' i ddethol sampl. 

Bydd y sgrin ganlynol yn ymddangos cyn i chi gyflwyno eich marciau'n derfynol. 

Dethol samplau 

Ar ôl i chi nodi'r holl ganlyniadau a'u cyflwyno gallwch glicio ar y cyswllt canlynol i 

fynd yn ôl ac edrych ar eich sampl.  

 

Ar ôl cyflwyno'r canlyniadau i CBAC ni fydd modd newid yr hyn a ddyfarnwyd i 
ymgeiswyr ar-lein. Fodd bynnag, gellir cyflwyno cais i newid canlyniad drwy anfon 
neges e-bost at llwybrau@cbac.co.uk 
 
Gellir defnyddio’r botwm “argraffu” ar unrhyw adeg, fodd bynnag, i edrych ar y 
samplau/argraffu’r marciau a gyflwynwyd.  

Bydd clicio ar y botwm “cyflwyno’r marciau a dethol y sampl” yn gwneud dau beth.  

Yn gyntaf, bydd y marciau’n cael eu cyflwyno i CBAC.  Yn ail, bydd y system yn 

cyfrifo’r sampl. 

Unwaith y bydd y botwm wedi’i glicio bydd ‘Pob Marc wedi’i gyflwyno’ yn 

ymddangos. 

 

 

Bydd y cyfleuster ‘Edrych ar samplau’ yn weithredol ar unwaith. 

Cliciwch ar 'edrych ar samplau' i weld pa ymgeiswyr y gofynnwyd am eu gwaith. 

Edrych ar ymgeiswyr y sampl 

Nodwyd ymgeiswyr y sampl ar ochr dde’r sgrin. 

 

Os yw’r sampl yn cynnwys ymgeisydd sydd â’i waith yn anghyflawn neu ar goll, yna 

dylai'r athrawon pwnc ddynodi’r ymgeisydd agosaf ar y system (naill ai’n uwch neu’n 

is) y mae ei waith yn gyflawn.  Ni ddylid anfon y gwaith anghyflawn at y 

cymedrolwr. Dylid ysgrifennu i CBAC i'w hysbysu y dylid newid y marc hwn i 

absennol. 

Ni fydd y system yn caniatáu i athrawon pwnc “ddileu” ymgeiswyr o’r sampl fydd 

wedi’i ddewis.  Fodd bynnag, bydd y system yn caniatáu i ganolfannau ychwanegu 

ymgeiswyr “ychwanegol” gan ddefnyddio’r cyfleuster blwch ticio. 

Rhaid anfon nodyn o eglurhad at y cymedrolwr gyda’r ffolderi os yw’r sampl y bydd y 
ganolfan yn ei anfon yn wahanol i’r sampl a ddewiswyd gan y system. 
 
D.S. gellir llwytho nodyn o esboniad i fyny i'r cymedrolwr dros y system ar gyfer y 
pynciau peilot i'w llwytho i fyny ar IAMIS 

Ychwanegu ymgeiswyr ychwanegol at y sampl 

Newidiwch yr hyn sydd i’w weld i ‘dangos pob ymgeisydd’. 

Cliciwch ar y blwch ticio ar gyfer yr ymgeisydd ychwanegol.  Ni allwch dynnu 

ymgeiswyr a ddewiswyd gan y system. 

 

Manylion y Cymedrolwr 

Cliciwch ar 'edrych ar fanylion y cymedrolwr' i weld enw a chyfeiriad y cymedrolwr y 

mae angen anfon y sampl ato: 

Argraffu Adroddiadau 

Mae’r botwm ‘GWELD/ARGRAFFU>’ ar frig y sgrin yn ddewis fydd yn argraffu pob 
ymgeisydd ar gyfer pwnc/papur.  Pan fydd hwn wedi’i ddewis, trwy glicio ar y 
pwnc/papur gofynnol ar y sgrin ganlynol, bydd modd edrych ar y manylion/eu 
hargraffu yn nhrefn rhif yr ymgeisydd. 

Mae’r gorchymyn ‘ARGRAFFU>’ ar gael ar sgrin y pwnc hefyd.  Bydd rhagolwg o’r 
allbrint yn ymddangos fel y gwelir isod.  Gallwch ddewis y botwm ‘Argraffu’r 
adroddiad hwn’ ar frig y dudalen ar yr ochr chwith. 

LLWYTHO I FYNY AR IAMIS  
 
I rai cymwysterau gofynnir i ganolfannau lwytho samplau unedau i fyny'n electronig 
dros IAMIS. 
 
Bydd tudalennau mewnbynnu i'w gweld fel arfer fel yr amlinellir ar dudalennau 2-17. 
 
Bydd y sgrin fewnbynnu sy'n dangos rhestri o ymgeiswyr fesul pwnc/papur ychydig 
yn wahanol gan y bydd yr eicon 'Cwmwl Llwytho i Fyny' i'w weld. 
 

 

 
 
Cliciwch ar y gwymplen dan y golofn "gradd" i nodi canlyniadau "Llwyddo, 
Teilyngdod, Rhagoriaeth, marciau neu Absennol" yn ôl yr angen. 
 
D.S. Atgoffir canolfannau i beidio â llwytho unrhyw ffeiliau i fyny tan y bydd y 
canlyniadau wedi'u cyflwyno a'r samplau wedi'u dethol 
 
Unwaith y bydd samplau wedi'u dethol ewch yn ôl i'r dudalen mewnbynnu drwy glicio 
ar 'gweld samplau' 

Y tro hwn cliciwch ar y botwm 'llwytho i fyny'  
 

 

 
 

 

 

 

 

 

 

 



20 

 

Byddwch chi wedyn yn gallu dewis y ffeil i'w llwytho i fyny o'r ffenestr sydd i'w gweld.  
Dewiswch y ffeil yr ydych yn dymuno ei llwytho i fyny a chliciwch ar 'Agor’ 
 

 
 

Bydd y ffeiliau sydd wedi'u llwytho i fyny yn cael eu harddangos gyferbyn â'r 
ymgeisydd o dan y botwm llwytho i fyny. Os nad yw'r ffeiliau'n ymddangos, 
cysylltwch â CBAC 
 

 

D.S. Bydd modd llwytho unrhyw fath o ffeil i fyny (h.y. word, jpeg, mp3, 
PowerPoint).   Bydd angen i ganolfannau gyfeirio at gyfarwyddyd penodol i'r 
pynciau o ran y math o dystiolaeth a ffeiliau sy'n cael eu derbyn ar gyfer rhai 
unedau/pynciau  

 

Gellir llwytho nifer o ffeiliau i fyny ar gyfer pob ymgeisydd (os bydd angen) 
 
Os yw canolfan yn gweld ei bod wedi llwytho'r ffeil anghywir i fyny gall ddileu unrhyw 
ffeil o'r fath hyd at wythnos ar ôl clicio 'cyflwyno canlyniadau' 
 
Os bydd cymedrolwr neu gynrychiolydd CBAC yn cysylltu â'r ganolfan i ofyn am 
samplau pellach yna dylai edrych ar y sgrin fewnbynnu i weld pa ymgeiswyr a 
nodwyd fel samplau ychwanegol. Dylai sicrhau wedyn ei bod yn llwytho ffeiliau o 
dystiolaeth ar eu cyfer yn ogystal â'r sampl gwreiddiol. 

Adroddiadau Cymedrolwyr 

Bydd Adroddiadau'r Cymedrolwyr ar gael ar y system o ddiwrnod y Canlyniadau.   
 
Gellir gweld yr adroddiadau ar gyfer cymwysterau Lefel Mynediad, L1/2 Dyfarniad 
Galwedigaethol, Lefel 1 a 2 Lladin a L3 Cymhwysol drwy glicio ar 'Edrych ar 
Adroddiad y Cymedrolwr' ar sgriniau'r pwnc/papur. 
 
Gellir gweld y rhain ar gyfer cymwysterau Llwybrau Ieithoedd Modern, Cymraeg 
Gwaith a Llwybrau Mynediad ar y wefan ddiogel dan 'Llwytho Ffeiliau Canlyniadau i 
Lawr – Argraffu Canlyniadau.' 
 
Bydd pob adroddiad yn cael ei ddangos fesul uned a lefel ar gyfer pob pwnc.  

Llinell Gymorth 

 
Mae llinell gymorth benodol ar gael os hoffech holi ynglŷn ag unrhyw agwedd ar ddefnyddio’r 
system ar-lein.  Mae’r llinell gymorth hon ar gael o ddydd Llun i ddydd Gwener, 9 a.m. i 5 p.m. 
 
Manylion cyswllt: 
 
Cymwysterau Llwybrau  
 
e-bost: llwybrau@cbac.co.uk 
 
Ffôn: 029 2026 5444 

Creu atodiad/addasu cyfrifon eilaidd (Swyddogion Arholiadau yn 
unig) 

 

 
 

Dewiswch Gweinyddu’r Cyfrif 

Gallwch greu cyfrif newydd trwy ychwanegu llythrennau blaen ar ôl rhif eich 
canolfan.  Cliciwch ar ‘Creu cyfrif newydd’.  
 

 
 
Neu i newid cyfrif eilaidd: 

Dewiswch y cyfrif Eilaidd y mae angen caniatâd arno, a chlicio 'golygu'. 

Rhowch eich cyfrinair arferol ar gyfer y prif gyfrif.  Crëwch gyfrinair newydd ar gyfer y 
cyfrif eilaidd newydd a’i gadarnhau. 
 
Er mwyn newid cyfrifon eilaidd, dim ond cyfrinair eich prif gyfrif y mae angen i chi ei 
roi.  Nid oes angen newid cyfrineiriau deiliaid y cyfrifon eilaidd. 

Newidiwch y caniatâd mynediad i ie ar gyfer Marciau Gwaith Cwrs (Llwybrau 
Mynediad).   
 
YNA MAE'N RHAID I CHI GADW EICH NEWIDIADAU 
 
Wnaeth hyn weithio?  Bydd y botwm hwn yn ymddangos yn awr pan fydd yr athro'n 
mewngofnodi gan ddefnyddio ei enw defnyddiwr a'i gyfrinair ei hun. 

 
 

 


